
ᐆᒧᖓ ᐊᐱᖅᑯᑕᐅᔪᖅ:  ᒪᓕᒐᓕᐅᖅᑎ ᐃᓕᓴᐱ ᓯᐅᑎᐊᐱᒃ 
  ᒥᓂᔅᑕ ᐃᓄᓕᕆᔨᒃᑯᓐᓄᑦ 
 
ᓇᐃᓴᐅᑖ: 29-5(2) 
 
ᐅᓪᓗᖓ: ᐊᐃᕆᓕ 23, 2019 
 
ᐱᓪᓗᒍ: ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᖅᑖᖅᑎᑕᐅᕙᒃᑐᑦ 
 
 
 
 
ᐊᐱᖅᑯᑎ:   

1. ᐅᑯᓇᓂ ᐃᓕᓐᓂᐊᕐᓇᓂ ᐊᕐᕌᒍᓂ, ᖃᔅᓯᑦ ᐃᓕᓐᓂᐊᖅᑎᑦ ᓄᓇᕗᒻᒥ  ᐃᑲᔫᓯᐊᖅᑖᖅᐸᒃᑐᑦ 
ᓄᓇᕗᒻᒥ ᐃᓕᓐᓂᐊᖅᑎᑦ ᐊᑎᓕᐅᖅᑕᐅᓯᒪᓚᐅᖅᐸᑦ ᐃᓕᑕᕆᔭᐅᓯᒪᔪᒥᑦ ᓯᓚᑦᑐᖅᓴᕐᕕᒡᔪᐊᕐᒥ 
ᐃᓕᓐᓂᐊᕈᑎᒃᓴᓂᑦ: 

a. 2017-2018 
b. 2016-2017 
c. 2015-2016  

 
ᑭᐅᔾᔪᑎ:  

• 2017-2018: 105 
• 2016-2017: 88 
• 2015-2016: 92 

 

ᐊᐱᖅᑯᑎ:  
2. ᐅᑯᓇᓂ ᐃᓕᓐᓂᐊᕐᓇᓂ ᐊᕐᕌᒍᓂ, ᐃᓕᓐᓂᐊᕈᑎᒃᓴᑦ ᖃᓄᐃᑦᑑᓂᖏᑦ ᐊᒡᒍᖅᑐᖅᓯᒪᓪᓗᒋᑦ 

(ᐃᓕᑕᕆᔭᐅᔾᔪᑎ, ᓇᓗᓇᐃᒃᑯᑕᑦ ᐅᕝᕙᓘᓐᓃᑦ ᐱᔪᓐᓇᐅᑎᑖᕈᑎᑦ) ᖃᔅᓯᑦ ᐃᓕᓐᓂᐊᖅᑎᑦ ᓄᓇᕗᒻᒥ 



   

ᐃᑲᔫᓯᐊᖅᑖᖅᐸᒃᑐᑦ ᓄᓇᕗᒻᒥ ᐃᓕᓐᓂᐊᖅᑎᑦ ᐊᑎᓕᐅᖅᑕᐅᓯᒪᓚᐅᖅᐸᑦ ᐃᓕᓴᕆᔭᐅᓯᒪᔪᒥᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᑎᒃᓴᓂᑦ: 

a. 2017-2018 
b. 2016-2017 
c. 2015-2016  

 

ᑭᐅᔾᔪᑎ:  

• 2017-2018: 294 
o ᓇᓗᓇᐃᒃᑯᑕᖅ: 60 
o ᐃᓕᑕᕆᔭᐅᔾᔪᑎ: 131 
o ᐱᔪᓐᓇᐅᑎᑖᕈᑎ: 103 

• 2016-2017: 293 
o ᓇᓗᓇᐃᒃᑯᑕᖅ:82 
o ᐃᓕᑕᕆᔭᐅᔾᔪᑎ:125 
o ᐱᔪᓐᓇᐅᑎᑖᕈᑎ:86 

• 2015-2016: 231 
o ᓇᓗᓇᐃᒃᑯᑕᖅ:25 
o ᐃᓕᑕᕆᔭᐅᔾᔪᑎ:124 
o ᐱᔪᓐᓇᐅᑎᑖᕈᑎ:82 

 

ᐊᐱᖅᑯᑎ:  

3. ᐅᑯᓇᓂ ᐃᓕᓐᓂᐊᕐᓇᓂ ᐊᕐᕌᒍᓂ, ᖃᔅᓯᑦ ᐃᓕᓐᓂᐊᖅᑎᑦ ᓄᓇᕗᒻᒥ ᐃᑲᔫᓯᐊᖅᑖᖅᐸᒃᑐᑦ ᓄᓇᕗᒻᒥ 
ᐃᓕᓐᓂᐊᖅᑎᑦ ᐊᑎᓕᐅᖅᑕᐅᓯᒪᓚᐅᖅᐸᑦ ᐃᓕᑕᕆᔭᐅᓯᒪᔪᒥᑦ ᓯᓚᑦᑐᖅᓴᕐᕕᖕᒥ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᓂᑦ: 

a. 2017-2018 
b. 2016-2017 
c. 2015-2016  

 

ᑭᐅᔾᔪᑎ:  

ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᐃᖅᑲᓇᐃᔭᕆᐅᖅᓴᔪᓂᑦ ᑮᓇᐅᔭᖃᖅᑎᑦᑎᖃᑦᑕᙱᑦᑐᑦ.  
ᐃᖅᑲᓇᐃᔭᕆᐅᖅᓴᔪᓄᑦ ᐃᓕᓐᓂᐊᕈᑎᒃᓴᑦ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ ᐱᓕᒻᒪᒃᓴᖅᑐᓄᓪᓗ ᐃᑲᔫᓯᐊᑎᒍᑦ 
ᑮᓇᐅᔭᖃᖅᑎᑕᐅᖃᑦᑕᖅᐳᑦ, ᑖᓐᓇ ᐱᓕᕆᐊᒃᓴᒃᑲᓐᓂᖅ ᐊᐅᓚᑕᐅᕙᒃᖢᓂ ᐃᖅᑲᓇᐃᔮᕆᔭᐅᔪᒪᔪᓕᕆᔨᑦ 
ᐱᓕᕆᕝᕕᖓᒍᑦ ᐃᓄᓕᕆᔨᒃᑯᓐᓂ. 
 
ᐊᐱᖅᑯᑎ:  

4. ᐅᑯᓇᓂ ᐃᓕᓐᓂᐊᕐᓇᓂ ᐊᕐᕌᒍᓂ, ᖃᔅᓯᑦ ᐃᓕᓐᓂᐊᖅᑎᑦ ᓄᓇᕗᒻᒥ ᐃᑲᔫᓯᐊᖅᑖᖅᐸᒃᑐᑦ ᓄᓇᕗᒻᒥ 
ᐃᓕᓐᓂᐊᖅᑎᑦ ᐊᑎᓕᐅᖅᑕᐅᓯᒪᓚᐅᖅᐸᑦ ᓄᓇᕗᑦ ᓯᕗᓂᒃᓴᕗᑦᒥᑦ ᐃᓕᓐᓂᐊᕈᑎᒃᓴᓂᑦ: 

a. 2017-2018 
b. 2016-2017 
c. 2015-2016  

 
 

ᑭᐅᔾᔪᑎ:  



   

• 2017-2018: 50 
• 2016-2017: 47 
• 2015-2016: 36 

 

ᐊᐱᖅᑯᑎ:  

5. ᐅᑯᓇᓂ ᐃᓕᓐᓂᐊᕐᓇᓂ ᐊᕐᕌᒍᓂ, ᖃᔅᓯᑦ ᐃᓕᓐᓂᐊᖅᑎᑦ ᓄᓇᕗᒻᒥ ᐃᑲᔫᓯᐊᖅᑖᖅᐸᒃᑐᑦ ᓄᓇᕗᒻᒥ 
ᐃᓕᓐᓂᐊᖅᑎᑦ ᐊᑎᓕᐅᖅᑕᐅᓯᒪᓚᐅᖅᐸᑦ ᓇᓕᐊᖕᓂᑐᐃᓐᓇᖅ ᐃᓕᓐᓂᐊᕈᑎᒃᓴᓂᑦ ᖁᓛᓂ 
ᑎᑎᕋᖅᓯᒪᔪᓂᑦ ᐊᐱᖅᑯᑎ 1, 2, 3 ᐊᒻᒪ 4−ᒥᑦ: 

a. 2017-2018 
b. 2016-2017 
c. 2015-2016  

 
ᑭᐅᔾᔪᑎ:   

ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᑮᓇᐅᔭᖃᖅᑎᑦᑎᓲᖑᕗᑦ ᑭᓯᐊᓂ ᓇᓗᓇᐃᖅᑕᐅᓯᒪᔪᒥᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑕᐅᔪᒃᓴᓄᑦ ᐃᓕᓴᕆᔭᐅᓯᒪᔪᓂᑦ ᓯᓚᑦᑐᖅᓴᕐᕕᖕᓂ ᐊᒻᒪ ᓯᓚᑦᑐᖅᓴᕐᕕᒡᔪᐊᕐᓂ. 
ᑕᐃᒪᐃᒻᒪᑦ, ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᖅᑖᖅᐸᒃᑐᑦ ᐃᓚᓕᐅᔾᔭᐅᓯᒪᕗᑦ ᐊᐱᖅᑯᑎᑦ 1, 2 ᐊᒻᒪ 
4−ᒥ. 
 
ᐊᐱᖅᑯᑎ:  

6. ᐃᓄᓕᕆᔨᒃᑯᑦ ᖃᓄᐃᑦᑐᓂᒃ ᐊᑲᐅᙱᓕᐅᕈᑎᖃᓕᖃᑦᑕᖅᐸᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᐃᑲᔫᓯᐊᓂᒃ ᐊᐅᓚᑦᑎᑎᓪᓗᒋᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᒫᓐᓇ ᖃᕆᓴᐅᔭᓕᕆᔾᔪᑎᑦ 
ᖃᕆᓴᐅᔭᕐᒧᓪᓗ ᑐᖅᑯᖅᑐᐃᕝᕕᒃ ᐊᑐᖅᖢᒍ? 

ᑭᐅᔾᔪᑎ:  

ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᖅᑖᖅᑎᑦᑎᕙᒃᑐᑦ ᒪᕐᕉᖕᓂᒃ ᖃᕆᓴᐅᔭᒃᑯᑦ ᑐᖅᑯᖅᑐᐃᕕᖃᖅᐳᑦ; 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᖅᐸᒃᑐᑦ ᑐᖅᑯᖅᑐᐃᕕᓪᓗᐊᑕᖓ ᐊᒻᒪ ᐊᑐᖅᑐᐊᖅᑐᓄᑦ ᐊᐅᓚᑦᑎᔾᔪᑎᑦ.  
ᐅᑯᐊ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᖅᐸᒃᑐᓄᑦ ᐊᑲᐅᙱᓕᐅᕈᑕᐅᖏᓐᓇᖃᑦᑕᖅᑐᑦ: 
 
ᐃᓛᒃᑯᖅᑐᑦ ᖃᕆᓴᐅᔭᓕᕆᔾᔪᑎᑦ 
ᒪᕐᕉᒃ ᖃᕆᓴᐅᔭᒃᑯᑦ ᑐᖅᑯᖅᑐᐃᕖᒃ ᐊᒃᑐᐊᖃᑦᑕᐅᑎᙱᒻᒪᑕ. ᐅᓇ ᐆᒃᑑᑎᒋᓗᒍ, ᐃᓕᓐᓂᐊᖅᑎᒥᒃ 
ᐊᑐᖅᑐᐊᖅᑐᖃᕐᓂᐊᖅᐸᑦ ᐊᑭᓕᖅᓱᐃᔾᔪᑎᒋᓂᐊᖅᑕᖏᑦ ᑐᖅᑯᖅᑕᐅᖃᑦᑕᖅᐳᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᐃᑲᔫᓯᐊᑦ ᑐᖅᑯᖅᓯᒪᕝᕕᐊᓄᑦ, FANS-ᑯᑦ ᑐᖅᑯᖅᓯᒪᕝᕕᐊᓂ ᑐᓴᖅᑎᑕᐅᔪᓐᓇᙱᑦᑐᒍᑦ ᐃᓕᓐᓂᐊᖅᑎᒥᒃ 
ᖄᖏᐅᑎᓯᒪᔪᖃᓕᕐᒪᖔᑦ ᐃᓅᓯᓕᒫᒥᓂᑦ ᐊᑐᖅᑐᐊᕈᑎᒥᓂᒃ ᐅᕝᕙᓘᓐᓃᑦ ᓱᓕ ᖃᔅᓯᓂᒃ ᐊᑭᓕᒃᓴᖃᕐᒪᖔᑦ 
ᐊᑐᖅᑐᐊᖅᑕᒥᓄᑦ ᐃᓕᓐᓂᐊᖅᑎ. 
 
ᐱᓕᕆᐊᒃᓴᖏᑦ ᐊᒻᒪ ᖃᕆᓴᐅᔭᒃᑯᑦ ᑐᖅᑯᖅᑕᐅᔪᑦ ᐃᔾᔪᐊᖅᑕᐅᖃᑦᑕᖅᐳᑦ ᐃᓚᖏᓪᓗ, 
ᐱᖓᓲᓕᖅᑎᑕᐅᕙᒃᖢᑎᒃ ᖃᕆᓴᐅᔭᒃᑯᑦ ᑐᖅᑯᖅᑐᐃᕕᒃ ᐃᓛᒃᑰᖓᓂᖓᓄᑦ. ᐊᑭᓕᐅᑕᐅᔪᓕᒫᑦ ᓄᓇᕗᒻᒥ 
ᐃᓕᓐᓂᐊᖅᑎᓄᑦ ᐃᑲᔫᓯᐊᓄᑦ ᑐᖅᑯᖅᑕᐅᕝᕕᖕᒧᑦ ᑎᑎᕋᖅᑕᐅᖃᑦᑕᖅᐳᑦ ᐊᒻᒪ ᖃᕆᓴᐅᔭᕐᒧᑦ 
ᑐᖅᑯᖅᑕᐅᕌᓂᒃᑳᖓᒥᒃ, ᐊᑐᖅᑐᐊᖅᑐᓄᑦ ᑎᑎᕋᖅᑕᐅᔪᑦ ᑎᑎᕋᖅᑕᐅᓕᖅᐸᒃᖢᑎᒃ ᐊᑐᖅᑐᐊᖅᑐᑦ 
ᐊᐅᓚᑦᑎᔾᔪᑎᖓᓄᑦ ᑮᓇᐅᔭᓕᕆᔾᔪᑎᑦ ᑎᑎᖅᑲᓕᕆᔭᐅᒃᑲᓐᓂᕆᐊᖃᓕᖅᖢᑎᒃ.   
 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᑐᖅᑯᖅᑐᐃᕕᖓ ᐃᓛᒃᑰᖅᐳᖅ ᐊᓯᓕᒫᖏᓐᓂᒃ ᓄᓇᕗᑦ ᒐᕙᒪᒃᑯᑦ 
ᖃᕆᓴᐅᔭᒃᑯᑦ ᑐᖅᑯᖅᑐᐃᕕᖏᓐᓂᒃ, ᓇᓗᓇᖅᓯᕙᒃᖢᓂ ᓇᓗᓇᐃᖅᓯᔭᕆᐊᒃᓴᖅ ᐃᓕᓐᓂᐊᖅᑎᑦ ᐊᔾᔨᖓᓂᒃ 
ᑮᓇᐅᔭᖅᑖᖅᑎᑕᐅᒃᑲᓐᓂᕐᒪᖔᑦ ᑖᔅᓱᒥᖓᑦᑕᐃᓐᓇᖅ ᐱᔾᔪᑎᖃᖅᑐᒥᑦ ᐊᓯᖏᓐᓂᒃ ᐃᑲᔪᖅᑕᐅᔾᔪᑎᓂᒃ ᓲᕐᓗ 
ᓂᖃᐃᓲᑎᓂᒃ ᐊᒻᒪ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ ᐱᓕᒻᒪᒃᓴᖅᑐᓄᓪᓗ ᐃᑲᔫᓯᐊᑦ.  
 
ᓄᑕᐅᙱᓗᐊᖅᑐᑦ ᖃᕆᓴᐅᔭᓕᕆᔾᔪᑎᑦ 



   

ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᑐᖅᑯᖅᑐᐃᕝᕕᖓ ᐊᒻᒪ ᐊᑐᖅᑐᐊᖅᑐᓄᑦ ᐊᐅᓚᑦᑎᔾᔪᑎᖓ 
ᓄᑕᐅᙱᑦᑐᐃᓐᓇᐅᓕᖅᐴᒃ ᐊᒻᒪ ᐃᒐᓛᖑᔭᒃᑯᑦ ᐃᖏᕐᕋᑎᑕᐅᕙᒃᖢᑎᒃ ᐃᑲᔪᖅᑐᖅᑕᐅᔪᓐᓃᖅᑐᒧᑦ. 
ᐅᓄᓗᐊᙱᑦᑐᓂᑦ ᐊᑲᐅᙱᓕᐅᕈᑎᑕᖃᖅᐳᖅ ᐃᓱᒫᓘᑕᐅᓕᖅᐸᒃᖢᑎᒃ ᐃᓕᓐᓂᐊᖅᑎᑦ ᒥᒃᓵᓄᑦ ᐊᒻᒪᓗᑦᑕᐅᖅ 
ᐊᑭᓕᖅᓱᕆᐊᓖᑦ ᐱᔾᔪᑎᒋᓪᓗᒋᑦ. 
 
ᒪᓕᖃᑦᑕᙱᑦᑐᖅ ᖃᐅᑕᒫ ᐊᑐᕆᐊᓕᖏᓐᓂᒃ 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᑐᖅᑯᖅᓯᒪᕝᕕᐊ ᐃᓚᐃᓐᓇᙱᓐᓂᒃ ᑎᑎᕋᖅᓯᒪᔪᓂᑦ 
ᑎᑎᕋᖅᑕᐅᔪᓐᓇᖅᑎᑦᑎᖃᑦᑕᖅᐳᑦ ᑕᐃᒪᐃᒻᒪᑦ ᖃᔅᓯᑲᓪᓚᖕᓂᑦ ᓈᓴᐅᓯᕆᔾᔪᑎᓂᑦ ᐊᑐᕆᐊᖃᖃᑦᑕᖅᐳᑦ 
ᐊᓯᖏᑦ ᑎᑎᕋᖅᓯᒪᔪᑦ ᓇᓂᓇᓱᒃᖢᒋᑦ. ᐆᒃᑑᑎᒋᓗᒍ, ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᑦ 
ᐃᓕᓐᓂᐊᖅᑎᓪᓗᐊᑕᕐᓄᑦ ᓈᓴᐅᓯᕆᔾᔪᑎᖃᖅᐳᑦ, ᐊᑐᖅᑐᐊᖅᑕᐅᓪᓗᐊᑕᖅᑐᓄᑦ ᓈᓴᐅᓯᕆᔾᔪᑎᑦ, 
ᖃᖓᑦᑕᐅᑎᓄᑦ ᓈᓴᐅᓯᕆᔾᔪᑎᑦ ᐊᓯᒃᑲᓐᓂᖏᓪᓗ ᓈᓴᐅᓯᕆᔾᔪᑎᑦ ᐱᓕᕆᐊᖑᒃᑲᓐᓂᖁᔨᔪᓄᑦ, 
ᐃᓕᓐᓂᐊᕈᑎᓄᑦ, ᐊᓯᖏᓐᓄᓪᓗ.  
 
ᓈᓴᖅᑕᐅᓯᒪᔪᓂᑦ ᓴᖅᑭᑎᑦᑎᔪᓐᓇᙱᑦᑐᖅ 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᑐᖅᑯᖅᑐᐃᕕᖓ ᐊᒻᒪ ᐊᑐᖅᑐᐊᖅᑐᓄᑦ ᐊᐅᓚᑦᑎᔾᔪᑎ 
ᓴᖅᑭᑎᑦᑎᔪᓐᓇᙱᑦᑐᑦ ᓈᓴᖅᑕᐅᔭᕆᐊᓕᖕᓂᑦ ᖃᐅᔨᓴᖅᑕᐅᔪᓄᑦ ᐊᐅᓚᑕᐅᓂᐊᖅᑐᓄᓪᓗ ᓄᓇᕗᒻᒥ 
ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᐃᓕᓐᓂᐊᕈᑎᒃᓴᖏᓐᓂᒃ. ᑕᐃᒪᐃᒻᒪᑦ, ᐃᖅᑲᓇᐃᔭᖅᑏᑦ ᑲᑎᑦᑎᔭᕆᐊᖃᖃᑦᑕᖅᐳᑦ 
ᓈᓴᖅᑕᐅᓯᒪᔪᓂᑦ ᖃᕆᓴᐅᔭᒃᑰᙱᑦᑐᖅ ᑎᑎᕋᖅᓯᒪᔪᓂᑦ ᑲᑎᑦᑎᓪᓗᑎᒃ ᖃᕆᓴᐅᔭᒃᑯᑦ ᑐᖅᑯᖅᑐᐃᕕᖕᒦᑦᑐᓂᑦ 
ᓈᓴᐅᓯᕆᔾᔪᑎᓪᓗᐊᑕᖏᓐᓂᒃ ᑕᒻᒪᖅᓯᒪᙱᑦᑐᓂᒃ ᑎᑎᕋᖅᓯᒪᔪᓂᒃ ᓴᖅᑭᑦᑎᖁᓪᓗᒋᑦ. ᑕᒪᓐᓇ 
ᐱᔭᕆᑐᔪᒻᒪᕆᐊᓘᕗᖅ ᐃᓄᖕᓂᓪᓗ ᑕᒻᒪᖅᑎᑦᑎᔪᓐᓇᖅᖢᓂ. 

